ՀԻՄՆԱՎՈՐՈՒՄ

«ԳՈՀԱՐ ՍԻՄՈՆՅԱՆԻՆ ԵՎՐՈՊԱՅԻ ԽՈՐՀՐԴԻ ՄԱՐԴՈՒ ԻՐԱՎՈՒՆՔՆԵՐԻ ԵՎՐՈՊԱԿԱՆ ԴԱՏԱՐԱՆԻ ՎՃԻՌՆԵՐԻ ԿԱՏԱՐՄԱՆ ՎԱՐՉՈՒԹՅՈՒՆ ԳՈՐԾՈՒՂԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Ընթացիկ իրավիճակը և խնդիրները.
ԵԽ քարտուղարության վճիռների կատարման վարչությունում իրավաբանի առկայությունը թույլ է տալիս Հայաստանի վերաբերյալ վճիռներին առնչվող հարցերում ժամանակին և պատշաճ աշխատանքներ իրականացնել վճիռների կատարման ընթացքում, ինչպես նաև ԵԽ Նախարարների կոմիտեին տրամադրել ակնկալվող տեղեկատվությունը, ինչը բազմիցս օգտակար է եղել ՀՀ արդարադատության նախարարությանը, ՄԻԵԴ-ում ՀՀ ներկայացուցչին և ԵԽ-ում ՀՀ մշտական ներկայացուցչությանը։ 
Հարկ է նշել նաև, որ համակարգում իրավաբանի ներկայությունն արդյունավետ է նաև կատարման առումով բարդություն ներկայացնող վճիռների իրականացման ընթացքում երկկողմ հաղորդակցություն ապահովելու, ինչպես նաև անհրաժեշտության դեպքում հրատապ խորհրդակցություններ և բանակցություններ նախաձեռնելու և կազմակերպելու հարցում։ 
ՀՀ արդարադատության նախարարի 2020 թվականի նոյեմբերի 22-ի N 486-Ա հրամանով հաստատված՝ «Մարդու իրավունքների եվրոպական դատարան իրավաբան գործուղելու համար հավակնորդների մրցույթի կազմակերպման, մրցութային հանձնաժողովի ձևավորման և գործունեության» կարգի համաձայն՝ նշյալ պաշտոնի համար անցկացված մրցույթի արդյունքներով մրցութային հանձնաժողովի կողմից հաղթող է ճանաչվել Գոհար Սիմոնյանը, և ՀՀ կառավարության 2021 թվականի փետրվարի 11-ի N 153-Ա որոշմամբ 2021 թվականի փետրվարի 15-ից մեկ տարի ժամկետով գործուղվել էր Եվրոպայի խորհրդի մարդու իրավունքների եվրոպական դատարանի վճիռների կատարման վարչություն։
	

	Իրավական ակտերի ընդունման անհրաժեշտությունը.
ԵԽ քարտուղարությունը դիմել է ՀՀ մշտական ներկայացուցչություն՝ առաջարկելով ՄԻԵԴ վճիռների կատարման վարչություն գործուղված Գոհար Սիմոնյանի գործուղման ժամկետը մինչև 2022թ. դեկտեմբերի 31-ը։
ՀՀ մշտական ներկայացուցչությունը նպատակահարմար է գտել երկարաձգել Գոհար Սիմոնյանի գործուղման ժամկետը։

Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ արտաքին գործերի նախարարության կողմից:

Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _GoBack]	Նախագծի ընդունման հետ կապված միջոցները նախատեսված են 2022 թվականի պետական բյուջեով:
Գոհար Սիմոնյանի գործուղման ֆինանսավորումը կիրականացվի ՀՀ բյուջեով նախատեսված «Օտարերկրյա պետություններում ՀՀ դիվանագիտական ծառայության մարմինների գործունեության կազմակերպում և իրականացում» ծրագրի շրջանակներում հատկացված միջոցների հաշվին։


Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարության և դրա իրականացման 2019-2022 թվականների միջոցառումների ծրագիր.

Նախագծի ընդունումը բխում է Կառավարության 2021-2026թթ ծրագրի «Արտաքին գործերի նախարարություն» բաժնի 8.1 կետից, այն է՝ ԵԽ-ում ՀՀ դիրքորոշումների ներկայացում և շահերի պաշտպանություն, համագործակցություն մարդու իրավունքների պաշտպանության, իրավական պետության և ժողովրդավարության ամրապնդման ոլորտներում, աջակցություն Մարդու իրավունքների եվրոպական դատարանում ՀՀ և ՀՀ քաղաքացիների շահերի ներկայացմանը և պաշտպանությանը:  

